
Annotatsiya. Mazkur maqolada shahar aholisi orasida yuzaga kelayotgan ma’naviy muammolar, ularning ijtimoiy
va falsafiy ildizlari tahlil qilinadi. Muallif urbanizatsiya, individualizm va globallashuv jarayonlarining inson
ruhiyati hamda jamiyatdagi qadriyatlar tizimiga ko‘rsatgan ta’sirini ochib beradi. Shahar hayoti insonlar
o‘rtasidagi ijtimoiy aloqalarning qisqarishi, manfaatparastlik, ozaro hurmat va oilaviy qadriyatlarning
zaiflashishiga sabab bo‘layotgani qayd etiladi. Maqolada O‘zbekiston jamiyatidagi oilaviy barqarorlik, milliy
gadriyatlarni asrash hamda ma’naviy muhitni mustahkamlash zarurati ilmiy asosda yoritilgan. Muallif shahar
hayotida ma'naviy muvozanatni tiklash uchun din, milliy an’ana va insoniy qadriyatlarga tayanish lozimligi haqida
takliflar beradi.

Kalit so‘zlar: shahar madaniyati, ma’naviyat, individualizm, globallashuv, urbanizatsiya, qadriyatlar, oila, jamiyat,
inson erkinligi, ma’naviy muhit, milliy an’ana.

Kirish. Davlatlar paydo bo‘lib ular rivojlanish bosqichiga chiqgan bir mahalda aholi
o‘rtasida turli munosabatlar tizimlari paydo bo‘ldi. Bu har doim keskin muhitni Kkeltirib
chiqgardi, unda eng zaiflar bostirildi va kuchlilar o‘zini 0‘zi saqlab qolish uchun qizg‘in kurashga
chaqirildi. XVIII asr insonni siyosiy, agrar, sinfiy va diniy xarakterdagi zanjirlar bilan zo‘rlik
bilan bog‘lab qo‘ydi, inson erkinligi ma’nosini yo‘qotdi. Shaxsga g‘ayritabiiy shart-sharoitlarni

yuklaydigan cheklovlar va uzoq vaqtdan beri adolatsizlikka aylangan tengsizlik shakllari
yuzaga keldi. Bunday vaziyatda erkinlik va tenglikka da’vat, ijtimoiy-ma’naviy munosabatlar
sohasidagi shaxs faoliyatining to‘liq erkinligiga ishonch ifodasi shakllandi.

Metodlar. Maqola sotsiologik-falsafiy yo'nalishda bo‘lgani uchun tahlil (analiz) metodi
shahar muhitidagi ma’naviy-ijtimoiy muammolar bo‘laklarga ajratib tahlil gilingan. Sotsiologik
tahlil aholi soni, oilalar haqidagi statistik ma’lumotlardan foydalangan. Falsafiy-metodologik
yondashuv individualizm, globallashuv, ma’naviyat, qadriyatlar haqida falsafiy nazariyaga
tayanilgan. Qiyosiy metod O‘zbekiston va G‘arb jamiyati, shahar va gishloq hayoti taqqoslangan.
Induktiv metod alohida ijtimoiy holatlardan kelib chigib umumiy muammolar bo‘yicha
xulosalar berilgan. Deduktiv metod umumiy falsafiy tamoyillar asosida shahar hayotining
oqibatlari tushuntirilgan.

Natijalar. Odamlar umume’tirof etgan qoidalarga bo‘ysunish ular uchun foyda
keltirmasligini bunday faoliyat ularni harakatdan to‘xtatishini anglab yetdilar. Ular o‘z-o‘zini
himoya qilish tuyg‘usidan kelib chiqib, o‘zlarini umumbashariy qonun qoidalardan chekladilar
hamda erkin faoliyat yoki individuallikka chorladilar. Aslini olganda individualizm muammosi
tarixan ham mavjud bo‘lib, aynan shu davrga kelib rivojlana boshladi.

Individualizmning mohiyatini asoslashga qaratilgan qarashlar shaxsni jamoaga qarshi
qo'yish, shaxsiy manfaatlarni jamiyat manfaatlaridan ustun ko‘rish bilan bog'liq xolda qadimgi
zamonlardan boshlab shakllangan. Ayrim faylasuflar antik davrlardayoq shaxsiy va jamiyat
manfaatlari o‘rtasida keskin ziddiyat vujudga kelishi mumkinligiga e’tibor qaratgan. Bu
ziddiyat turli falsafiy oqim va maktablar vakillari tomonidan o‘ziga xos tarzda talqin etilgan.
Masalan, Aflotun va uning maktabiga mansub faylasuflar shaxs manfaatlari jamiyat
manfaatlariga to‘liq bo‘ysundirilishi zarurligini asoslashga intilgan. Kiniklar esa, aksincha,
ijtimoiy hayot gadriyatlarini butunlay inkor etib, shaxs erkinligi va manfaatlari ustuvorligini
yoqlab kelgan. [3, 110]

Individualizm, umuman olganda, inson erkinligi uning ma’naviy hayotida farovonlik
tuyg‘usi bilan aks ettirishga urinishlar bugungi g‘arb insonining asosiy g‘oyasiga aylanib
bormoqda. Hozirgi vaqtda katta shahar hududining kengayishi va shaxsiy erkinlikka bo‘lgan
ehtiyojning ortishi o‘rtasidagi o‘zaro ta’sirning jahon-tarixiy jarayoni natijasi sifatida qabul
qilsak shaharlarni shaxsiy va ijtimoiy erkinlikning yoki individualizmning markazi deb
hisoblash mumkin degan xulosaga kelsak bo‘ladi.

Katta shaharning bevosita vizual belgilarida, nafagat hududning kengligi shuningdek
uning aholisining ko‘pligi, bunga katta shaharlar doimo kosmopolitizmning diqqat markazida
bo‘lganligi ham katta yordam berdi. Natijada dunyoning va mamlakatimizning shaharlarida
ayrim ijtimoiy muammolar yuzaga keldi. Bugun respublikamiz aholisining 98 foizi oilalarda
istigomat qiladi va oilalar soni 7 million 560 mingdan ortigni tashkil etmoqda. Dunyo bo‘yicha
olib borilgan tadqiqotlar natijasiga ko‘ra, O‘zbekiston oila ajralishlari soni kamligi bo‘yicha
yetakchi davlatlardan biridir. Vaholanki, shunday davlatlar borki, ularda har ikki oiladan biri
ajralish bilan barbod bo‘lmoqda. Albatta, buning sabablari bisyor. Globallashuv davrida
olamshumul yutuglar bilan birga insoniyatning boy berayotgan fazilati - oilaparvarlik o‘rnini
individuallashuv, hoy-u havaslarga berilish, ota-onalik, farzandlik burch va mas’uliyatlaridan
gochish kabi illatlar egallab olayotgani, moddiyat ortidan quvish qator ijtimoiy muammolarni
keltirib chiqgarmoqda. Ularni bartaraf etish, mustahkam, soglom oilalar sonini ko‘paytirish
gator davlatlar uchun eng dolzarb yumushga aylangani boisi ham shunda. [2, 3]

Ta’kidlash joiz katta shahardagi iqtisodiy, shaxsiy va ma’naviy munosabatlar inson
dunyoqarashining o'sishi, uning ma’naviy hududining o‘sishiga misol bo‘la oladi. Ammo
yuqoridagi fikrlardan ma’lumki bularning barchasi ma’'lum chegaralardan tashqariga chiqib
ketgan. Insonning rivojlanishida erishgan har bir kengayish keyingi, bir xil emas, balki sezilarli
darajada kengayish uchun asos bo‘lib xizmat qgiladi. Natijada ayrim munosabatlar tizimiga darz
ketgan. Ayrim shaharlarning ahamiyati undagi shaxslarning yashashi bilan bog'liq edi va ular
bilan birga yo‘qoladi. Boshqa tomondan, katta shaharda, hatto eng muhim individual shaxslar
ham to‘liq mustagqilligi bilan tavsiflanadi. Masalan mashhur kishilarning yashashi shaharga
nisbatan qiziqishni kuchaytiradi. Katta shaharning eng muhim qadriyati uning hududiy
chegaralaridan tashqari funksional ahamiyati bilan bog'liq bo‘lib, uning ta’siri qaytariladi
hamda katta shahar hayotini muhim va mas’uliyatli qiladi. Bunday shaharlarda aniq chegaralar
va unga xos qadriyat va an’analar shakllanadi.

Ayrim shaharlar vaqt va makonda o‘zini namoyon qiladi, shuning uchun ular o‘zining
bevosita chegaralaridan tashqaridagi ta’sirining kattaligini ko‘ramiz. Bu kabi shaharlarga
Toshkent, Samarqand, Buxoro, Xiva, Qo‘qonni misol keltirish mumkin.

Shaharlar, eng avvalo, mehnat tagsimotining eng katta rivojlanish markazlaridir. Oz
hajmining o‘sishiga mos ravishda, shahar mehnat taqsimoti uchun tobora ko‘proq shart-
sharoitlarni yaratmoqda. U o‘zining kattaligi tufayli ulkan odamlarni sig‘dira oladigan doira
yaratadi. Eng xilma-xil mehnat massasi, bir vaqtning o‘zida odamlarning to‘planishi va ularning
xaridor uchun kurashi shaxsni mehnatga ixtisoslashishga majbur qiladi, bunda boshqasi
tomonidan majburan chiqarib yuborilishi qiyinroq bo‘lishi mumkin. Bu yerda hal qiluvchi narsa
shundaki, shahar hayoti tabiat bilan yashash uchun kurashni inson uchun kurashga
aylantirganligi, kurashayotgan ustunlik tabiatdan emas, balki insondan kelayotganligidir.
Chunki bu yerda gap yuqorida aytib o‘tilgan ixtisoslikda emas, balki chuqurroq narsada.
Sotuvchi har doim mijozlarda yangi va maxsus ehtiyojlarni yaratishga intilishi kerak. Hali tugab
bo‘lmaydigan daromad manbasini, osonlik bilan almashtirib bo‘lmaydigan mehnatni topish
uchun ishni ixtisoslashtirish zarurati aholi ehtiyojlarining farqlanishiga, takomillashishiga,
ko‘proq boyligiga ta’sir qiladi, bu esa, 0z navbatida, uning muhitida paydo bo‘lishiga olib kelishi
kerak.

Bu jarayon ma’'naviy, tor ma’'noda ma’naviy fazilatlarning individuallashuviga olib keladi
va bu yo‘nalishda o'z hajmi va hayot tarziga ko‘ra shahar ham ta’sir ko‘rsatadi. Bu yerda bir
qator omillarni aytib o‘tish mumkin. Birinchidan, katta shaharlardagi hayotning ulkan
ko‘lamini hisobga olmasdan ma’naviy qadriyatlarni mensimaslikka urinish bo‘lsa ikkinchidan
insonlar o‘rtasidagi munosabatlarda manfaatlar tizimining yuqori o‘ringa qo‘yilishidir. Bu
bizning og'rigli tomonlarimiz hisoblanib uni bartaraf etmasdan ijtimoiy-iqtisodiy taraqqiyot ga
erishib bo‘lmaydi. Zero prezidentimiz ta’kidlab aytganlaridek — “Biz barchamiz - fuqarolar
ham, jamiyat ham, davlat ham Vatanimiz ravnaqi uchun, mamlakatimizda tinchlik barqarorlikni
mustahkamlash uchun, tarixiy, ma’naviy va madaniy merosimizni saqlash, boyitish va kelgusi
avlodlarga bezavol yetkazish uchun birdek mas’ulmiz”. [1, 37]

Ammo hozirgi kunda odamlar o‘zlaridan boshqalardan farq taassurotlarini uyg‘otib,
gandaydir tarzda ijtimoiy doiraning e’tiborini oz tomoniga tortishga urinmoqdalar. Oxir-
oqibat, bu ataylab ekssentrikliklarga, katta shaharga xos bo‘lgan isrofgarchiliklarga, o‘z-o0‘zini
izolyatsiyaga, injiqliklarga, da’vogarlikka olib kelmoqda. Bularning ma’nosi endi u yoki bu xatti-
harakatlarning mazmunida emas, balki fagat uning shaklida yoki ko‘rinishidadir. Biroq,

ko‘pchilik uchun bu boshqgalarning e’tibori tufayli o‘zingizni gadrlashni boshlash va ma’lum bir
joyni egallab turganingizni anglashning yagona yo‘li xolos. Shahar aholisining bunday xatti-
harakati individuallashishi jarayoni hisoblanib ular turli marosimlar ko‘rinishida ham aks
etmoqda.

Shu ma’noda, bitta sezilmaydigan, ammo uning natijalarining yig‘indisida sezilarli
darajada namoyon bo‘ladigan omil mavjud. Bu kichik shaharlar bilan solishtirganda
odamlarning bir-biri bilan uchrashuvlarning qisqaligi va kamligi. Bu holat o‘zini yanada
keskinroq ko‘rsatishga harakat qiladi, shaxs to‘g‘risida aniq tasavvur allagachon tez-tez va uzoq
uchrashuvlar orqali berilganidan ko‘ra to‘liqroq, ehtimol ko‘proq xarakterli bo‘lib boradi. Biroq,
katta shaharlarning shaxsning eng katta individuallashuviga ta’sirining eng chuqur sababi —
bu har doim to‘g‘ri bo‘ladimi yoki yo‘q — fikrimizcha quyidagilar hisoblanadi.

Muhokama. Zamonaviy madaniyatning rivojlanishi subyektiv ruhdan obyektiv ruh deb
atash mumkin bo‘lgan narsaning ustunligi bilan tavsiflanadi. Bu shuni anglatadiki til va
jamiyatda, texnika va san’atda, fan va uy-ro‘zg‘or buyumlarida shunday ruh mavjudki, uning
kundalik o‘sishi uchun subyekt unchalik tez sur’atda bo‘lmaydi va ko‘pincha undan orqada
qoladi. Agar biz so‘nggi 100 yil ichida, obyektlar va bilimlarda, muassasalar va qulayliklarda
o‘zida mujassam bo‘lgan ulkan madaniyatga e’tibor qaratsak va uni o‘sha davrda alohida
shaxslar erishgan madaniy muvaffaqgiyatlar bilan solishtirsak ular o‘rtasidagi farq juda katta
bo‘ladi. Ba’zi bir nuqtalarda, hatto shaxslar o‘rtasida madaniyatning regressiyasini qayd etish
mumkin. Bu bugungi kunda inson qadridan ko‘ra narsa va buyumlarga o‘chlikda namoyon
bo‘lmoqda.

G'arb faylasuflarining qarashlarida kam individualizm masalalari yorqin ifodasini
topgan. V.G. Fedotova “Yaxshi jamiyat” nomli monografiyasida so‘ngi vaqtda jamiyatda yuz
bergan ijtimoiy o‘zgarishlarga xamda kishilar hayotini, hagiqatan ham, yaxshilashi mumkin
bo‘lgan eng ma’qul mugqobilliklar bilan birga davrimizda yuz berayotgan xatarning ortishi,
global va cheklangan narsalar nisbatining o‘zgarishi, umid qilinayotgan tinchlik o‘rniga
millatchilikning kuchayishi, cheklangan urushlar hamda terrorchilikning kuchayishini, g‘arb
jamiyatidagi chuqur qadriyatli o‘zgarishlar vayronkor g‘oyalar va buzgunchi mafkuralar
hayotning barcha sohalariga o‘tkazayotgan salbiy ta’sirlarini yoritadi. U individuallashgan
ommaviy jamiyatning asosiy belgisi, deydi u (garchi begonalashgan biroq, o‘zaro bir-biriga
oxshash individlardan tashkil topgan ommani nazarda tutuvchi individuallashgan so‘z
birikmasi paradoksal bo‘lib ko‘rinsa-da) — individuallikni, shaxsni yaratmasdan individlashuv,
faqat o‘zi haqida o‘ylovchi xudbin shaxsni shakllantirishdir. [4, 111]

Bu asosan kuchaygan mehnat tagsimoti va boylikka intilishning natijasidir, chunki
bunday holat shaxsdan tobora ko‘proq bir tomonlama ishni talab qiladi, bu esa o‘zining eng
yuqori rivojlanishida ko‘pincha shaxsni butunlay o‘ldiradi.

Amalda inson o‘zi anglaganidan ham kuchliroq bo‘lib, individuallashuv sabab arzimas
darajaga tushib qoldi, asta-sekin barcha taraqqiyotni, barcha ma’naviyatni o‘ziga jalb giladigan
ulkan obyektlar va kuchlar tashkiloti oldida chang zarrasiga aylandi. Natijada u moddiy
qadriyatlar qo‘lida qulga aylandi. Bularni bartaraf etishning birgina yo‘li fikrimizcha muqaddas
dinimiz buyurgan ishlarni og‘ishmay bajarishdir. Shuni ta’kidlash kerakki, katta shaharlar bu
madaniyatning asosiy maydoni bo‘lib, u har bir narsadan ustun turadi. Bu yerda, binolar va
ta’lim muassasalarida, texnika mo'jizalari va qulayliklarida, ijtimoiy hayot shakllarida va tashqi

davlat institutlarida, kristallangan, hissiz ruhning shunday ulkan massasi borki, aytish
mumkinki, uning oldida insonlar mutlaqo ojiz xolga kelib qolmoqda.

Ta’kidlash joiz bunda bir tomondan, hayot inson uchun cheksiz oson bo‘ladi, chunki har
tomondan hayajon va qizigishlar uning vaqtini va fikrlarini to‘ldirish uchun keladi va bu uni
doimiy ravishda ogimda ushlab turadi. Ammo, boshga tomondan, shaxsning hayoti hagigatan
ham ko‘proq shaxsiy bo‘yoq va o‘ziga xoslikni bostirishga moyil bo‘lgan shaxsiy bo‘lmagan
mazmun va materiallardan iborat bo‘lib gqoladi. Shunday qilib, bu shaxsiyat qutqarilishi uchun
eng katta o‘ziga xoslik zarur. Bunda milliy qadriyatlar omili muhim o‘rin tutadi.

Xulosa. Xulosa o‘rnida aytish mumkinki biz individuallashuvni yoqlar ekanmiz
jamiyatda milliy qadriyatlardan begonalashuv paydo bo‘ladi. Odamlar o‘rtasidagi o‘zaro
hurmat yo‘goladi. Ijtimoiy gatlamlar o‘rtasida o‘zaro tushunmovchiliklar kelib chigadi. Bu
jarayonlarning eng dahshatli tomoni ota-ona va farzand o‘rtasidagi eng nozik munosabatlarga
darz ketadi. Bir so‘z bilan aytganda shaharlashuv madaniyatining ushbu omili xalgimiz
an’analari va qadriyatlarini rivojlanishga zid hisoblanadi.

